
ᓴᕿᑕᐅᔪᓐᓇᖅᑐᖅ - NON CLASSIFIÉ

ᐱᓕᕆᐊᖑᔪᖅ ᐊᑎᖓ: ᒪᓂᕋᐅᑉ ᐅᖂᓂᖓᓂᒃ ᖃᐅᔨᓴᕐᓂᖅ ᐃᑲᔫᑎᒃᓴᓄᑦ ᐱᑕᖃᕈᓐᓇᖅᑐᖅ ᖃᐅᓱᐃᑦᑐᕐᒥ
ᐱᓇᔪᒃᑐᖅ: ᓯᑏᕙᓐ ᒐᔅᐱ, ᖃᐅᔨᓴᖅᑕᐅᔪᓄᑦ ᖃᐅᔨᓴᖅᑎᒻᒪᕆᒃ, ᓄᓇᓐᖑᐊᓕᕆᔨᒃᑯᑦ ᑲᓇᑕ
ᖃᓄᐃᓐᓂᕆᓯᒪᔭᖓ, ᖃᐅᔨᓴᕈᑎᓄᑦ ᐊᐱᖁᑎᑦ ᐊᒻᒪᓗ ᑐᑭᑖᕆᕙᓪᓕᐊᔭᖏᑦ
ᒪᓂᕋᐅᑉ ᐆᓇᕐᓂᖓᖅᑐᑦ ᐊᖏᔪᒥᒃ ᐃᑲᔫᑎᔪᓐᓇᖅᑐᖅ ᐅᑭᐅᖅᑕᖅᑐᒥ ᓄᓇᓕᖕᓄᑦ. ᐆᒃᑑᑎᒋᓪᓗᒍ, ᐃᓚᒋᑦ ᓇᓚᐅᑖᖅᓯᒪᔪᑦ  ᒪᓂᕋᐅᑉ ᐆᓇᕐᓂᖓ ᐅᖂᑎᑦᑎᔪᓐᓇᖅᑐᖅ ᐱᕈᖅᓯᐊᖃᕐᕕᖕᒥ ᖃᐅᓱᐃᑦᑐᕐᒥ ᐅᑯᐊᓗ ᐱᕈᖅᑎᑦᑎᔪᓐᓇᖅᑐᑦ ᐊᑭᒡᓕᒋᐊᖅᑎᑦᑎᓯᒪᔪᓐᓇᖅᖢᑎᒃ 50% ᑎᑭᑎᑕᐅᕙᒃᑐᓂᒃ ᓄᓇᓕᖕᓄᑦ, ᐃᑲᔪᖅᑐᑦ ᓂᕿᒃᓴᖃᕐᑎᑦᑎᓪᓗᑎᒃ ᐊᒻᒪᓗ ᑎᒥᒧᑦ ᓂᕿᑦᑎᐊᕙᐅᓪᓗᑎᒃ. ᑕᐃᑲᓂ 2018 ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ ᖃᐅᔨᓴᖅᓯᓚᐅᖅᑐᑦ ᐊᑑᑎᖃᕈᓐᓇᕐᒪᖔᑕ ᐃᓕᑦᑎᓇᓱᒃᑐᑦ ᓄᓇᖓᑕ ᐆᓇᕐᓂᖓᓂ ᐆᒻᒪᖁᑎᖃᐅᑎᒃᓴᓄᑦ ᓄᓇᕗᒻᒥ, ᑐᑭᓯᓇᖅᓯᔪᑦ ᑐᓂᔭᐅᓚᐅᖅᑐᖅ ᓄᓇᓕᖕᓄᑦ ᖃᐅᓱᐃᑦᑐᖅ, ᑐᔾᔮᓂᑦ ᒪᕐᕈᓕᕿ ᕿᑭᖅᑕᖅ, ᑕᐃᒪᓗ ᐱᖓᔪᒋᔭᐅᔪᖅ ᓄᓇᓂ ᖃᐅᔨᓴᕆᐊᒃᑲᓐᓂᕈᓂ ᐊᑑᑎᖃᒻᒪᕆᒃᑲᔭᕐᓂᖓᓂᒃ. ᐱᔭᕇᕐᒪᑕ ᐱᒋᐊᓕᓵᖅᖢᑎᒃ ᐃᓕᑦᑎᓇᓱᒍᑎᖓᑦ, ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ ᑳᓐᑐᕌᒃᓯᓚᐅᖅᑐᑦ ᓄᓇᖓᑕ ᑭᓱᖃᕐᒪᖔᑦ ᖃᐅᔨᓴᖅᑕᐅᓪᓗᓂ ᐃᓕᓐᓂᐊᕐᕕᒃᔪᐊᖅ ᐊᐃᐳᑕ (ᓂᐱᑦᑕᖅᑐᖃᕐᓂᖓ) ᐊᕙᓗᓕᒫᖓᓂ ᖃᐅᓱᐃᑦᑐᖅ 2022/23 ᓇᓗᓇᐃᖅᓯᓗᑎᒃ ᐱᑕᖃᕈᓐᓇᕐᒪᖔᑦ ᖄᖓᓂ ᐃᒪᖃᐅᑎᖃᕐᕕᖃᕐᓗᑎᒃ. ᑐᑭᓂᐅᕈᑎᑦ ᑖᒃᑯᓄᖓ ᓄᓇᒥ ᑭᓱᖏᑦ ᓴᕿᔮᖅᑐᑦ ᐋᕿᒃᓯᒪᒋᐊᖃᓚᐅᖅᑐᖅ ᓄᓇᒥ ᖃᐅᔨᓴᐃᓂᒻᒪᕆᒃᑎᒍᑦ ᖃᐅᔨᒪᓂᕐᒥᒃ ᑭᓱᖏᓐᓂᒃ/ ᓄᓇᐅᑉ ᐃᓚᐅᕈᑎᖏᓐᓂᒃ ᐅᔭᖃᓂᒡᓗ ᐃᑭᐊᖓᓂᑦ. ᖃᐅᓱᐃᑦᑐᖅ ᖄᖓᓃᑦᑐᖅ ᐅᖓᑖᓂ 4 ᑭᓚᒦᑕᔅ ᐅᔭᖃᑦ ᐃᒪᐅᑉ ᐃᖃᖓᓂᕐᒥᐅᑕᓂᒃ. ᑭᖑᓂᑦᑎᓐᓂ ᐱᓕᕆᓚᐅᖅᑐᑦ ᐃᓱᒪᓕᖅᓯᓯᒪᔪᑦ ᑕᒪᒃᑯᐊ ᐅᔭᖃᑦ ᑕᐃᔭᐅᓲᑦ Eleanor Bay Formation, > 3 ᑭᓚᒦᑕᔅ ᐃᑎᑎᒋᔪᖅ ᐃᑭᐊᖓᓄᑦ, ᐃᒻᒪᖄ ᑕᐃᒪᐃᓕᔪᖅ ᓄᓇᖓᑕ ᐆᓇᕐᓂᖓᓂᑦ ᐃᒪᖃᐅᑎᖃᕐᕕᖓᓂᑦ. ᖃᐅᔨᒪᓂᖅ ᐅᔭᖃᑦ ᑭᓱᖃᕐᒪᖔᑕ ᐱᑕᖃᓗᐊᓐᖏᑦᑐᖅ, ᑕᐃᒪᓐᓇᐅᒐᓗᐊᖅᑎᓪᓗᒍ, ᐊᒻᒪᓗ ᒪᕐᕈᐃᓐᓇᐅᖕᒪᑎᒃ ᐅᖅᓱᐊᓗᒃᓯᐅᕐᕕᑦ ᓂᐅᖅᑐᖅᑕᐅᓂᑯᑦ ᕿᑭᖅᑕᖓᓂ ᐃᑭᐊᖓᓂᒃ ᖃᐅᔨᓴᕈᑎᑖᕐᕕᐅᔪᓐᓇᖅᑐᑦ. ᑐᑭᓯᓂᐊᕐᓗᒍ ᐃᒪᖃᐅᑎᖃᕐᕕᖓ ᐅᔭᖃᑦ ᐅᓇ ᒫᓐᓇᐅᔪᖅ ᖄᖓᓃᑦᑐᖅ 3 ᑭᓚᒦᑕᔅ ᐃᑭᐊᖓᓂ ᐊᑖᓂ ᖃᐅᓱᐃᑦᑐᖅ, ᖃᐅᔨᓇᓱᒍᓐᓇᖅᑕᕗᑦ ᑕᐃᑲᓂ ᓴᕿᔮᕐᓂᖓᓂᑦ, ᐊᒻᒪᓗ ᓄᓇᖓᑕ ᑭᓱᖃᕐᓂᖓ ᖃᐅᔨᒪᔭᐅᔪᖅ ᑕᒪᐃᓐᓄᑦ ᕿᑎᕆᔭᐅᔪᖅ ᒥᖅᓲᑎᖑᐊᖅᑎᑐᑦ, ᕿᑎᐊᓂ ᒪᕐᕈᓕᕿ ᕿᑭᖅᑕᖅ. ᐅᔭᖃᑦ ᑕᒪᓐᓇ Eleanor Bay Formation ᓂᕆᐅᓚᖅᑐᖅ ᑕᒪᐅᓈᖓᓂᓕᒫᖓ ᑰᑉ ᐃᓯᖅᐸᓪᓕᐊᓂᖓᑕ ᓱᓪᓗᐊᒍᑦ ᑕᒪᐅᖓ ᒥᖅᓲᑎᖑᐊᖓᓄᑦ ᑭᓯᐊᓂ ᓇᓗᓇᐃᔭᑦᑎᐊᖅᓯᒪᓐᖏᓗᐊᖅᑐᖅ. ᐱᖃᑖᑦ ᐃᓂᖓ Lyall ᑰᒃ ᑕᓪᓗᕈᑎᓂ. 
ᖃᐅᔨᓇᑦᑎᐊᖅᖢᒍ ᑲᑎᓪᓗᒋᑦ ᐆᒻᒪᖁᑎᖃᐅᑎᖃᕈᓐᓇᕐᑎᑦᑎᔪᓐᓇᖅᑐᖅ ᐅᔭᖃᓂᑦ, ᐊᒥᓱᑦ ᐱᑕᖃᖅᑐᖅ ᐋᕿᒃᓱᕆᐊᖃᖅᖢᑎᒃ ᖃᓄᐃᓕᖓᔪᓐᓇᕋᔭᖅᑕᖏᓐᓂᒃ ᑕᒪᕐᒥᒃ ᐆᓇᖅᑐᖃᐅᑕᐅᔪᓐᓇᖅᑐᑦ (ᐆᓇᕐᓂᖓ ᐃᒪᖑᕐᓗᓂ) ᐊᒻᒪᓗ ᐃᒪᖓᑕ ᓄᒃᑕᕐᓂᖓ (ᐃᒪᐃᑦ ᐃᖏᕐᕋᔪᑦ ᐊᑖᒍᑦ ᐅᔭᖃᑦ ᐊᖏᔪᕐᔪᐊᑦ). ᖃᐅᔨᓇᓱᑦᑎᐊᖅᖢᒍ ᐅᔭᖃᑦ ᓴᕿᔮᕐᓂᖏᑦᑎᒍᑦ ᑐᑭᓯᓂᐊᕋᑦᑕ ᓴᓂᒧᑦ ᐊᒻᒪᓗ ᑐᑭᒧᑦ ᒪᓂᕋᖓᑕ ᐅᔭᐊᑦᑎᐊᕙᐅᖕᒪᖔᑕ ᑖᒃᑯᐊ ᑭᓱᖃᕐᓂᖏᑦ. ᑕᐃᒫᒃᑕᐅᖅ ᐱᒻᒪᕆᐅᑎᒋᔪᑦ ᑭᓱᖃᕐᓂᖏᑦ ᐅᔭᖃᑦ ᓯᒥᒃᓯᔪᓐᓇᕐᒪᑕ ᐃᒪᖃᐅᑎᖃᕐᕕᖓᓂᒃ, ᑕᐃᒪᓗ ᓄᒃᑕᕈᓐᓇᕐᓕᑎᑦᑎᓗᑎᒃ ᖁᒻᒧᑦ ᓱᐱᓂᐊᕐᒪᑦ ᐃᒪᖓ (ᓲᕐᓗ ᑎᖕᒥᑳᕐᓗᓂ ᖃᖓᓄᑦ). ᑖᒃᑯᓇᖓᓕᒫᑦᑎᐊᖅ ᑭᓱᖁᑎᓕᒫᖏᑦ ᒫᓐᓇᐅᔪᖅ ᖃᐅᔨᒪᓇᓐᖏᑦᑐᑦ ᐱᓕᕆᕕᐅᔪᒪᔪᑦ. ᐃᓕᑕᐅᓇᓱᒃᑐᑦ ᒪᕐᕉᖕᓂᒃ ᖃᐅᔨᓴᕐᕕᖃᖅᖢᑎᒃ ᐃᓂᖃᖅᖢᑎᒃ ᐊᔪᖏᓐᓂᐊᕐᒪᑕ ᖃᐅᔨᓇᖅᓯᓗᑎᒃ ᑭᓱᖃᐅᕐᒪᖔᑕ ᑕᒪᕐᒥᒃ ᐅᔭᖃᑦ ᐃᒪᖃᐅᑎᖃᕐᕕᖑᕈᓐᓇᖅᑐᑦ ᓄᓇᐅᑉ ᐆᓇᕐᓂᖓᓂᑦ ᐃᒪᖓᓐᓂᑦ ᐃᑭᐊᖓᓂ, ᐊᒻᒪᓗ ᒪᑐᓗᒋᑦ ᐅᔭᖃᑦ ᐊᕙᓗᐊ ᓂᐱᑦᑎᐊᕈᓐᓇᕐᓂᐊᕐᒪᑦ. 
ᓇᓂ, ᖃᖓ, ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ ᓄᓇᒥ ᖃᐅᔨᓴᕐᓂᐊᖅᐸᑦ
ᐱᓕᕆᔪᒪᔪᒍᑦ ᐊᐅᓪᓗᑎᓗᒍ ᓄᓇᒥ ᓴᓇᔪᑦ ᓴᕿᑦᑎᓯᒪᓗᑕ ᒥᑭᔪᓂᒃ 6 ᐃᓄᖃᕈᓐᓇᖅᑐᑦ ᑐᐱᑦ ᑕᖕᒫᖅᓯᒪᕕᖕᒥᒃ ᓯᕗᓪᓕᐊᓂ 2 ᐱᓇᓱᐊᕈᓯᑦ ᔪᓚᐃ, 2025, ᐃᓚᖃᕐᓗᑕ ᓂᕐᔪᑎᓂᒃ ᐅᐊᑦᓯᔨᐅᓂᐊᖅᑐᒥᒃ ᐃᖅᑲᓇᐃᔭᓕᖅᑎᑕᐅᓗᓂ ᖃᐅᓱᐃᑦᑐᕐᒥᑦ. ᒥᑭᔪᓂᒃ ᑐᐱᕐᓂᒃ ᐊᑐᕐᓂᐊᖅᑐᑦ, ᐊᑕᐅᓯᖅᓯᐅᑎᑦ ᐃᓄᖕᒧᑦ, ᐊᒻᒪᓗ ᓇᑉᐸᖅᓯᓯᒪᓗᑕ ᓴᓂᐊᓂ ᓂᕿᓕᐅᕐᕕᒃᓴᒥᒃ/ᓂᕆᕕᒃᓴᒥᒃ ᑐᐱᕐᒥᒃ. ᑕᒪᕐᒥᒃ ᐱᖁᑎᑦ ᐊᒻᒪᓗ ᓂᕿᑦ ᑕᒪᐅᖓᖅᑕᐅᓂᐊᖅᑐᑦ ᐊᒻᒪᓗ ᐲᖅᑕᐅᓂᐊᕆᓪᓗᑎᒃ ᐱᔭᕇᖅᐸᑕ ᐃᓱᐊᓂ. ᐅᖅᓱᒃᓴᓂᒃ ᐃᓕᓯᒪᕙᒌᕆᐊᑐᔮᓐᖏᑦᑐᒍᑦ. ᓄᓇᒥ ᐱᓕᕆᖃᑎᒌᑦ ᐱᔭᕇᖅᓯᓯᒪᑦᑎᐊᖅᑐᑦ ᐊᑦᑕᕐᓇᖅᑕᐃᓕᑎᑦᑎᓂᕐᒧᑦ ᐱᔭᕆᐅᖅᓴᐅᑎᓂᒃ ᐊᒻᒪᓗ ᓂᕐᔪᑎᓂᒃ ᖃᐅᔨᒪᓇᓱᑦᑎᐊᕆᐊᖃᖅᑕᒥᖕᓂᒃ. ᑕᒪᐃᓐᓄᑦ ᐱᑦᑎᐊᓕᓇᓱᖕᓂᐊᖅᑐᒍᑦ ᓂᕐᔪᑎᓂᒃ ᖃᐃᔪᖃᕐᓂᐊᓐᖏᒻᒪᑦ.
ᖃᐅᔨᓴᕈᓯᑦ 
ᓄᓇᒧᐊᖃᑦᑕᕐᓂᐊᖅᑐᒍᑦ ᐱᓕᕆᕕᒋᔭᑦᑎᓐᓄᑦ ᖁᓕᒥᒎᓕᒃᑯᑦ ᖃᐅᓱᐃᑦᑐᕐᒥᑦ ᐊᒻᒪᓗ ᐱᓱᖃᑦᑕᕐᓗᑕ ᑕᐃᑲᓃᓕᕈᑦᑕ ᐃᓂᑦᑎᓐᓂ. ᐆᒃᑐᕋᖅᓯᓂᖅ ᐱᓕᕆᐊᖑᓂᐊᖅᑐᑦ ᑎᒍᒥᐊᕆᐊᓕᒃᑎᒍᑦ ᐊᒻᒪᓗ ᒥᑭᔪᑦ ᑎᒍᔭᒃᓴᐅᔪᑦ ᐊᒡᒐᒧᑦ ᐅᔭᖃᑦ ᖃᐅᔨᓴᕈᑎᑖᕐᕆᓗᒋᑦ ᐅᑯᐊᑦᑕᐅᖅ ᓄᐊᑕᐅᓂᐊᖅᑐᑦ ᓇᓗᓇᐃᑦᑎᐊᒃᑲᓐᓂᕐᓂᐊᕐᒪᑕ ᐊᖏᓐᓇᖅᑐᖃᖅᑐᒧᑦ ᖃᐅᔨᓴᕈᑎᑦᑎᒍᑦ ᐃᓕᑕᐅᓇᓱᑦᑎᐊᕐᓗᑎᒃ. ᐅᑯᐊ ᐋᕿᒃᓱᖅᑕᐅᑦᑎᐊᖅᓯᒪᓂᐊᖅᑐᑦ ᐊᒻᒪᓗ ᐴᖅᑕᐅᓯᒪᓗᑎᒃ ᓄᓇᓐᖑᐊᓕᕆᔨᒃᑯᑦ ᑲᓇᑕᒥ ᑳᑯᓕᒥ. ᐊᖏᓂᖅᓴᐅᔮᓐᖏᑦᑐᑦ 100 ᑭᓚᒍᓚᒻᔅ ᑲᑎᓪᖢᒋᑦ ᓄᐊᑕᐅᔪᑦ. ᓄᐊᑦᑎᓂᐊᓐᖏᑦᑐᒍᑦ ᐆᒪᔪᒥᓂᕐᓂᒃ ᐅᔭᕋᖑᖅᓯᒪᔪᓂᒃ.
ᑐᓴᕐᑎᑦᑎᓂᖅ ᑐᑭᓯᓇᖅᓯᔪᓂᒃ
ᑕᒪᕐᒥᒃ ᑐᑭᓯᓇᖅᓯᔪᑦ ᐊᒻᒪᓗ ᖃᐅᔨᓴᕈᑎᑖᑦ ᑭᒃᑯᑐᐃᓐᓇᓄᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐃᑭᐊᕿᕕᒃᑯᑦ ᐅᖃᓕᒫᖓᖑᖅᑎᓯᒪᔭᖏᑦ ᓄᓇᓐᖑᐊᓕᕆᔨᒃᑯᑦ ᑲᓇᑕ ᑐᖅᑯᖅᓯᒪᔭᖏᑦ ᐅᓂᒃᑳᑦ. ᑐᑭᓯᓇᖅᓯᔪᑦ ᐊᑐᖅᑕᐅᓂᐊᕐᒥᔪᑦᑕᐅᖅ ᖃᐅᔨᓴᖅᑎᒻᒪᕆᖕᓄᑦ ᐅᖃᓕᒫᒐᒃᓴᖏᓐᓄᑦ. ᐱᔭᕇᖅᐸᑦ ᑕᒪᓐᓇ ᐃᓕᑦᑎᓇᓱᖕᓂᖅᐳᑦ, ᐊᖓᔪᖅᑳᖓ ᖃᐅᔨᓴᖅᑎ ᖃᐅᓱᐃᑦᑐᕐᒧᐊᕐᓂᐊᖅᑐᖅ ᐊᒻᒪᓗ ᐃᖃᓗᖕᓄᑦ ᐅᖃᐅᓯᕆᔭᖅᑐᕐᓗᒋᑦ ᑐᑭᓯᓇᖅᓯᔪᑦ. ᖃᖓᒃᑰᖓᓇᔭᕐᓂᖓ ᓇᓗᓇᐃᕆᐊᓕᒃ ᓱᓕ ᑕᒪᐅᓐᓇ ᑐᑭᓯᓇᓱᖃᑎᖃᓚᐅᖅᑎᓪᓗᒋᑦ ᖃᖓ ᓈᒻᒪᒐᔭᕐᒪᖔᑦ (ᓲᕐᓗ ᐊᑦᑕᑎᑦᑎᕕᖃᕐᓂᐊᕋᑦᑕ ᓇᓕᐊᖕᓂᑐᐃᓐᓇᖅ ᐸᕐᓇᒃᓯᒪᔭᑦᑎᓐᓂᒃ ᖃᐅᔨᓴᐃᓂᒻᒪᕆᖕᒧᑦ ᖃᓄᐃᓕᐅᕈᑕᐅᔪᓄᑦ).

